
Tuma min Ala ye alijana ni jahanama dan a ye jibirila
ci kisi b'a ye

A minɛna abi hureyirata ma Ala diɲɛna a ma, a y'a minɛ kira la kisi ni nɛɛma b'a ye a ko:
Tuma min Ala ye alijana ni jahanama dan a ye jibirila ci kisi b'a ye ka taa alijana la, a ko:

taa a lajɛ ani n ye min labɛn a dùngew ye. A taara a lajɛ ka segin, a ko: n kalenna i
bonya la mɔgɔ si tɛ ni komɛ k'a tɛ don a kɔnɔ. Ala ye yamaruya di k'a lamini ni gɛlɛyaw

ye, o kɔfɛ Ala ko: taa a lajɛ ani n ye min labɛn a dùngew ye. A taara a lajɛ, k'a sɔrɔ a
laminina ni gɛlɛyakow ye, a ko: n kalenna i bonya la, ne jɔrɔla ni mɔgɔ bɛ sɛ ka don a

kɔnɔ. Ala ko: taa i ka taa tasuma lajɛ ani n ye min labɛn a dùngew ye. A taara a lajɛ k'a
sɔrɔ tasuma bɛ ka yɛlɛn ɲɔgɔn kan, a seginna o kɔfɛ a ko: n kalenna i ka bonya la n ma
d'a la ni mɔgɔ bɛ don ni kɔnɔ. Ala ko: segin ka taa a lajɛ, a seginna k'a lajɛ a y'a sɔrɔ a
laminina ni nin diyaɲɛkow ye, a segin na, o kɔfɛ a ko: n kalenna i bonya la, ne jɔrɔla ni

mɔgɔ bɛ sɛ ka kisi ni ma >>.

Kira ye kibaruyali kɛ nɛɛma ni kisi b'a ye k'a fɔ tuma min Ala ye alijana ni jahanama dan, a ko
mɛlɛkɛ jibirila ma kisi b'a ye: taa alijana yɔrɔ la i k'a lajɛ, a taara a lajɛ ka segin, Jibirila ko:
naamu n tìgi, n kalenna i bonya la mɔgɔsi t'a komɛ ani min b'a kɔnɔ nɛɛma ni bonya ni hɛɛrɛ
la f'a k'a kànu ka don a kɔnɔ, ka baara kɛ a donni kɔsɔn. O kɔfɛ Ala ye alijana lamini k'a koori
ni gɛlɛyakow ye yamaruyakow kɛli la ani yɔrɔmanjanya ko kɔnnew na; ni mɔgɔ min màgo bɛ
donni na o kan ka ko kɔnnew toyi. O kɔfɛ sebaaya bɛɛ tìgi Ala ko: yaa jibirila! Taa alijana lajɛ,
a lamininen kɔ ni kokɔnnenw ye, A taara a lajɛ, o kɔfɛ a nana a ko: naamu ne tìgi, n kalenna i
bonya la n siranan mɔgɔ ka sé ka don, k'a da tɔɔrɔkow ni gɛlɛyakow kan o min b'a sira kan.
Tuma min Ala ye tasuma dan, a ko ! Taa i ka taa a lajɛ, a taara a lajɛ, O kɔfɛ jibirila nana a
ko: naamu ne tìgi, n kalenna i bonya la mɔgɔsi tɛ ni kɔnɔko mɛ làjaba ni dimigɛlɛn ni siran na
f'a k'a kɔn ka don ka tila k'a yɔrɔmajanya a donni sababuw la. O kɔfɛ sebaaya bɛɛ tìgi Ala ye
tasuma lamini k'a donni sira kɛ hadamaden nègɛkow ni diyaɲɛko haramulenw ye, o kɔfɛ a ko:
yaa jibirila, taa a lajɛ, Jibirila taara a lajɛ, o kɔfɛ a nana a ko: naamu ne tìgi, n kalenna i ka
bonya la ne siranna ka jɔɔrɔ ka hinɛminɛli kɛ bɛɛ donni na a kɔnɔ; duniya kanu ni nègɛkow
minnu y'a lamini.

